
Vishnukritam 1 Shiva Stotram

విష్ణుకృతం  ౧ శివస్తోత్రమ్

విష్ణురువాచ  ।
ఓం వేదవేద్యాయ దేవాయ తస్మై
శుద్ధప్రభాచిన్త్యరూపాయ   కస్మై  ।
బ్రహ్మాద్యధీశాయ  సృష్ట్యాదికర్త్రే
విష్ణుప్రియాయార్తిహన్త్రేఽన్తకర్త్రే    ॥ ౭౯-౩౨౨॥
నమస్తేఽఖిలాధీశ్వరాయామ్బరాయ
నమస్తే చరస్థావరవ్యాపకాయ  ।
నమో వేదగుహ్యాయ భక్తప్రియాయ
నమః పాకభోక్త్రే మఖేశాయ తుభ్యమ్ ॥ ౭౯-౩౨౩॥
నమస్తే శివాయాదిదేవాయ కుర్మ
నమో వ్యాలయజ్ఞోపవీతప్రధర్త్రే   ।
నమస్తే సురాబిన్దువర్షాపనాయ 
త్రయీమూర్తయే  కాలకాలాయ నాథ ॥ ౭౯-౩౨౪॥
ధరిత్రీమరుద్వ్యోమతోయేన్దువహ్ని  -
ప్రభామణ్డలాత్మాష్టధామూర్తిధర్త్రే    ।
శివాయాశివఘ్నాయ వీరాయభూయా-

త్సదా నః ప్రసన్నో  జగన్నాథకేజ్యః ॥ ౭౯-౩౨౫॥
కలానాథభాలాయ ఆత్మా మహాత్మా
మనో హ్యగ్రయానో  నిరూప్యో న వాగ్భిః ।
జగజ్జాడ్యవిధ్వంసనో  భుక్తిముక్తి-
ప్రదః  స్తాత్ప్రసన్నః సదా శుద్ధకీర్తిః   ॥ ౭౯-౩౨౬॥
యతః సమ్ప్రసూతం జగజ్జాతమీశా -

త్స్థితం  యేన రక్షావతా భావితం చ ।
లయంయాస్యతే యత్ర వాచాం విదూరే

స వై నః ప్రసన్నోఽస్తు  కాలత్రయాత్మా  ॥ ౭౯-౩౨౭॥
యదాదిశ్చ మధ్యం తథాన్తం న కేఽపి
విజానన్తి విజ్ఞా అపి స్వానుమానాః ।
స వై సర్వమూర్తిః సదా నో విభూత్యై
ప్రసన్నోఽస్తు  కిం జ్ఞాపయామోఽత్ర  కృత్యమ్ ॥ ౭౯-౩౨౮॥
ఇతి నారదపురాణే పూర్వభాగే ఏకోనాశీతితమాధ్యాయాన్తర్గతం

విష్ణుకృతం  శివస్తోత్రం  సమాప్తమ్ ।
బృహన్నారదీయపురాణ ।పూర్వభాగ । అధ్యాయ ౭౯/౩౨౨-౩౨౮॥

